
BASES REGULADORAS 
 PLAN PROVINCIAL DE COOPERACIÓN ÁS OBRAS E SERVIZOS DE COMPETENCIA MUNICIPAL

(PLAN ÚNICO DE CONCELLOS)
“POS+2026”

BASE 15

15.-  POS+ADICIONAL  4/2026  PARA  O  FINANCIAMENTO  DE  GASTOS  CORRENTES  DOS 
CONCELLOS  DO  EXERCICIO  2026,  REDUCIÓN  DE  DÉBEDA  DOS  CONCELLOS  COA 
DEPUTACIÓN OU DE INVESTIMENTOS FINANCEIRAMENTE SOSTIBLES

Esta base regula a elaboración, aprobación e execución do POS+Adicional 4/2026 destinado aos 
93 concellos da provincia, financiado cunha achega provincial por importe de 25.000.000,00 €, que 
se destina ao financiamento dos gastos correntes dos concellos do exercicio 2026, á redución da 
débeda dos concellos coa deputación pola utilización do préstamo provincial ou a investimentos 
financeiramente sostibles, segundo se detalla a continuación.

15.1.- Obxecto

Os concellos poderán aplicar a achega provincial asignada dentro deste Plan para o financiamento 
dos tres seguintes obxectos previstos nestas Bases reguladoras do POS+2026:

-  Gastos  correntes  do  concello  de  todo  o  ano  2026,  segundo  se  definen  na  base  2.1  e 
concordantes, distintos dos financiados con cargo ao POS+2026 base e adicionais do 2026 se se 
solicitaron

-  Redución  da  débeda  dos  concellos  coa  deputación  pola  solicitude  e  aplicación  do  préstamo 
provincial do Plan de aforro e investimento (PAI) 2015 e 2016 e Plan provincial de cooperación ás 
obras e servizos de competencia municipal, Plan único de concellos, (POS+) 2017 a 2023, segundo 
se define na Base 14 que regula o POS+Adicional 3/2026

- Investimentos financeiramente sostibles, segundo se definen no apartado específico da base 2.2 e 
concordantes.

15.2.- Financiamento

O POS+Adicional 4/2026 finánciase cunha achega provincial por importe de 25.000.000,00 € que 
previsiblemente  se  vai  consignar  nas  aplicacións  orzamentarias  0430/4592/46201  e 
0430/4592/76201  do  orzamento  provincial  a  través  do  expediente  de  modificación  de  créditos 
5/2026 que,  segundo o previsto,  se vai  someter  a  aprobación polo  pleno desta  deputación na 
mesma sesión que a aprobación desta modificación das Bases.

Por  este  motivo,  a  aprobación  desta  modificación  das  Bases  queda  sometida  á  condición 
suspensiva da entrada en vigor do dito expediente de modificación de créditos 5/2026.  Ademais, 
para a  aprobación da segunda fase do Plan na que se incluían investimentos financeiramente 
sostibles  ou  redución  de  débeda,  deberá  aprobarse  no  seu  momento  un  novo  expediente  de 
modificación de créditos para que a consignación da achega provincial figure nos programas do 
capítulo VII que correspondan aos tipos de investimentos financeiramente sostibles que se incluían, 
ou no capítulo IV se o concello solicita aplicalo a redución de débeda. 

Consonte co anterior, non se poderá realizar acto ningún que supoña directa ou indirectamente 
compromiso provincial  de transcendencia  orzamentaria  en tanto  non se cumpra esta  condición 
suspensiva. En ningún caso a presente convocatoria xerará dereito ningún a favor dos solicitantes 
mentres tanto non se dean as condicións orzamentarias, procedimentais e xurídicas de aplicación.

15.3.- Destinatarios e asignación de fondos 

Os destinatarios deste Plan son os 93 concellos da provincia, aos que se lles asignan as cantidades 
que resultan da aplicación dos criterios de reparto do POS que se detallan na base 4.1. 

15.4.- Solicitude e fases 

O POS+Adicional 4/2026 aprobarase en dúas fases e o concello poderá participar nunha fase ou 
nas dúas:

Na 1ª fase incluirase o financiamento de gastos correntes dos concellos do exercicio 2026 distintos 
dos financiados con cargo ao POS+2026 base e adicionais do 2026 se se solicitaron, ou a redución 
da débeda dos concellos coa deputación, polo que os prazos da súa tramitación son curtos. O 
prazo de presentación da documentación desta primeira fase esténdese desde o 19 ata o 30 de 
outubro de 2026 ás 15:00

Na 2ª fase incluirase o financiamento de investimentos financeiramente sostibles ou a redución da 
débeda dos concellos coa deputación. O prazo de presentación da documentación desta segunda 
fase esténdese desde o 2 de novembro ata o 30 de decembro de 2026 ás 15:00.

No caso de que o concello non presente nos prazos establecidos a súa solicitude correctamente 
aprobada segundo se indica nestas bases, a deputación destinará a achega provincial asignada e 
non aplicada, en primeiro lugar á minoración da súa débeda con esta deputación pola utilización de 
préstamo  provincial  nos  Plans  provinciais  2015  a  2023  ata  esgotala;  e  o  importe  da  achega 
provincial restante, ou no suposto de non ter esta débeda, aplicarase ao financiamento dos seus 
gastos correntes por servizos municipais obrigatorios, para o que se lle solicitará no seu momento a 
correspondente previsión. 

15.4.1.- 1ª FASE DO POS+ADICIONAL 4/2026 PARA GASTOS CORRENTES E REDUCIÓN DA 
DÉBEDA DO CONCELLO COA DEPUTACIÓN

Os concellos que desexen financiar con cargo á 1ª fase do POS+Adicional 4/2026 gastos correntes 
dos  concellos  do  exercicio  2026  distintos  dos  financiados  con  cargo  ao  POS+2026  base  e 
adicionais do 2026 se se solicitaron, ou á redución da débeda do concello coa deputación, deberán 
presentar a través da plataforma de tramitación telemática SUBTEL, a seguinte documentación:

A.- ACORDO DE APROBACIÓN DA SOLICITUDE (Anexo XXVII ) 

(Convocatoria POS+AD4a-SOLICITUDE 2026)

O concello deberá presentar unha certificación do acordo adoptado polo Pleno do concello, ou de 
quen corresponda nos municipios de gran poboación, solicitando a inclusión nesta primeira fase do 
POS+Adicional  4/2026 do financiamento dos gastos correntes dos concellos  do exercicio  2026 
distintos dos financiados con cargo ao POS+2026 base e adicionais do 2026 se se solicitaron, ou a 
redución da débeda do concello coa deputación, segundo o modelo Anexo XXVII.

B.-  INFORME  DA  INTERVENCIÓN  OU  SECRETARÍA-INTERVENCIÓN  DE  PREVISIÓN  DE 
GASTOS CORRENTES 2026 (Anexo III)

(Convocatoria POS+AD4a-GASTO CORRENTE 2026)

Informe elaborado pola Intervención ou a Secretaría-Intervención do concello, ou quen corresponda 
nos municipios de gran poboación, segundo o modelo que figura como Anexo III a estas Bases, no 
que se conteña unha previsión para o exercicio 2026 dos gastos correntes directamente asociados 
ao funcionamento dos servizos públicos obrigatorios en cada concello segundo o establecido na 
lexislación vixente.

Neste Anexo III deberá detallarse a cantidade que efectivamente financia o concello, excluíndose 
polo tanto o importe doutros ingresos públicos ou privados asociados á realización deses gastos, 
coa finalidade de que non exista un exceso de financiamento.

O concello deberá cubrir neste Anexo unicamente os datos dos gastos aos que desexe aplicar o 
financiamento  con cargo a  este  Plan,  sempre que como mínimo acaden o  importe  da  achega 
provincial aplicada, non sendo preciso cubrir os datos de todos os gastos que figuran no Anexo.

Do mesmo modo que se indicaba nas bases 2.1 e  5.B.1,  o  concello  deberá concentrar  a súa 
solicitude no financiamento de só dous servizos públicos obrigatorios,  aínda que tamén poderá 
aplicalo a máis servizos xustificando a necesidade de solicitar aplicalo a máis de dous para utilizar a 
achega provincial asignada, incluíndo a motivación ao final do dito Anexo III.

No caso de que o Anexo III presentado polo concello na convocatoria do Plan Base POS+gasto 
corrente 2026 xa inclúa unha previsión de gastos correntes por un importe  superior á suma das 
achegas solicitadas para o seu financiamento con cargo ao POS+2026 Base e todos os Adicionais 
(incluído este Adicional 4) o Anexo III que se presente para o POS+Adicional 4/2026 poderá ser o 
mesmo que xa se presentou no POS+Base 2026 e deberá subirse de novo como previsión nesta 
convocatoria POS+AD4a Gasto corrente 2026.

No caso contrario, se o Anexo III presentado no Plan Base POS+gasto corrente 2026 inclúe unha 
previsión de gastos correntes por un importe inferior á suma das achegas solicitadas para o seu 
financiamento con cargo ao POS+2026 Base e todos os Adicionais (incluído este Adicional  4), 
deberá subirse para esta convocatoria POS+AD4a Gasto corrente 2026 un novo Anexo III  que 
prevea obxectos distintos dos previstos para o POS+Base 2026 e Adicionais, ata alcanzar a achega 
provincial solicitada no POS+Adicional 4/2026.  

C.- INFORME DA INTERVENCIÓN OU SECRETARÍA-INTERVENCIÓN SOBRE A REDUCIÓN DA 
DÉBEDA DO CONCELLO COA DEPUTACIÓN RELATIVA AO PRÉSTAMO PROVINCIAL

(Anexo XXVI)

(Convocatoria POS+AD4a -REDUCIÓNDÉBEDADP 2026)

Informe da Intervención  ou da Secretaría-Intervención no que se indique o  importe  de achega 
provincial asignada neste Plan que se aplica a esta finalidade, segundo o modelo Anexo XXVI.

O concello unicamente deberá indicar o importe total da achega provincial asignada que aplica a 
esta finalidade,  non sendo necesario  especificar  o Plan concreto,  posto que esta deputación a 
aplicará a minorar, en primeiro lugar, ao préstamo provincial do Plan máis antigo, e dentro deste, 
primeiro  ao  que  foi  destinado  a  reducir  a  débeda  do  concello  con  entidades  financeiras  e,  
posteriormente, ao que foi destinado ao  financiamento de investimentos.

15.4.2.-  2ª  FASE DO POS+ADICIONAL 4/2026 PARA  INVESTIMENTOS FINANCEIRAMENTE 
SOSTIBLES  E REDUCIÓN DA DÉBEDA DO CONCELLO COA DEPUTACIÓN

Os  concellos  que  desexen  financiar  no  POS+Adicional  4/2026 investimentos  financeiramente 
sostibles,  ou  a  redución  da  débeda  do  concello  coa  deputación,  deberán  presentar  nesta 
deputación, a través da plataforma de tramitación telemática SUBTEL, a  documentación que a 
continuación se indica nas convocatorias que se especifican.

A.- CERTIFICACIÓN DO ACORDO DE SOLICITUDE (Anexo XXVIII )

 (Convocatoria POS+AD4b-SOLICITUDE 2026)

O concello deberá presentar unha certificación do acordo adoptado polo Pleno do concello, ou de 
quen corresponda nos  municipios  de  gran  poboación,  solicitando  a  inclusión  nesta  2ª  fase  do 
POS+Adicional 4/2026 de investimentos financeiramente sostibles, ou o a súa aplicación a débeda 
do concello coa deputación, segundo o modelo Anexo  XXVIII.

O  acordo  plenario  deberá  detallar  a  denominación  dos  investimentos  financeiramente  sostibles 
solicitados, desagregando a achega provincial aplicada e, de ser o caso, a achega municipal que 
voluntariamente  realice  ou  o  IVE  deducible  aplicable.  No  caso  de  que  o  concello  realice 
voluntariamente unha achega para cofinanciar o investimento, esta deberá proceder dos propios 
recursos presupostarios ordinarios do concello ou de ingresos procedentes de operacións de crédito 
con entidades financeiras, non admitíndose que proceda doutras achegas de natureza finalista.

B.-  PROXECTOS  E  DEMAIS  DOCUMENTACIÓN  DE  INVESTIMENTOS  FINANCEIRAMENTE 
SOSTIBLES  (Documentación da base 5.B.2)

(Convocatoria POS+AD4b-OBRASSUM 2026)

O concello deberá subir á plataforma Subtel os documentos esixidos nas Bases reguladoras do 
POS+2026 para os investimentos financeiramente sostibles,  que son os que a continuación se 
indican, utilizando os Anexos que figuran na plataforma Subtel: 

- Proxecto técnico da obra ou prego da subministración, que obrigatoriamente deberán 
adaptarse á estrutura e contido que figura na base 5.B.2.1

- Anexo V: Informe técnico sobre o investimento

- Anexo VI: Informe xurídico sobre a dispoñibilidade dos terreos

- Anexo  VII:  Memoria  económica  da  Alcaldía  sobre  o  investimento  financeiramente 
sostible

- Anexo VIII: Informe da Intervención ou Secretaría-Intervención sobre o investimento 

Para o caso de que proceda, deberán subirse ademais os seguintes documentos:

- Anexo IX: Certificación do acordo ou resolución relativo á non división en lotes.

- Anexo Xa): Informe da Secretaría sobre investimentos relativos ao ciclo da auga.

- Anexo  Xb):  Informe  da  Intervención  ou  Secretaría-Intervención  sobre  investimentos 
relativos ao abastecemento municipal de auga potable

Lémbrase que son de aplicación neste apartado as consideracións contidas nas bases 2, 4, 5 e 7  
relativas á realización de obras de abastecemento municipal de auga potable e o IVE deducible.

C.- INFORME DA INTERVENCIÓN OU SECRETARÍA-INTERVENCIÓN SOBRE A REDUCIÓN DA 
DÉBEDA DO CONCELLO COA DEPUTACIÓN RELATIVA AO PRÉSTAMO PROVINCIAL

(Anexo XXVI)

(Convocatoria POS+AD4b -REDUCIÓNDÉBEDADP 2026)

Informe da Intervención  ou da Secretaría-Intervención no que se indique o  importe  de achega 
provincial asignada neste Plan que se aplica a esta finalidade, segundo o modelo Anexo XXVI.

O concello unicamente deberá indicar o importe total da achega provincial asignada que aplica a 
esta finalidade,  non sendo necesario  especificar  o Plan concreto,  posto que esta deputación a 
aplicará a minorar, en primeiro lugar, ao préstamo provincial do Plan máis antigo, e dentro deste, 
primeiro  ao  que  foi  destinado  a  reducir  a  débeda  do  concello  con  entidades  financeiras  e,  
posteriormente, ao que foi destinado ao  financiamento de investimentos.

15.5.-   Aprobación do Plan e pago da achega provincial  

Esta  deputación  aprobará  mediante  acordo  plenario  o  POS+Adicional  4/2026  en  dúas  fases 
partindo das solicitudes presentadas polos concellos. Na primeira fase incluirase o financiamento de 
gastos correntes dos concellos do exercicio 2026 distintos dos financiados con cargo ao POS+2026 
base e adicionais se se solicitaron, ou a redución da débeda dos concellos coa deputación; e na 
segunda fase incluirase o financiamento de investimentos financeiramente sostibles ou a redución 
da débeda dos concellos coa deputación. Para todo iso seguiranse os trámites previstos na base 6.

GASTOS CORRENTES

A achega provincial destinada ao financiamento dos gastos correntes ten carácter de prepagable 
e pouco despois da aprobación do Plan será transferida aos concellos para o financiamento dos 
gastos concretados no informe emitido segundo o modelo Anexo III. A posterior xustificación polos 
concellos realizarase de acordo co previsto para este obxecto na base 9.1, empregando o Anexo IV.

REDUCIÓN DA DÉBEDA DOS CONCELLOS COA DEPUTACIÓN

En relación coa  redución da débeda dos concellos coa deputación orixinada pola utilización de 
préstamo provincial,  a deputación realizará as operacións contables e orzamentarias que sexan 
precisas, minorando en primeiro lugar a correspondente ao Plan máis antigo, e dentro deste en 
primeiro lugar á aplicada a minorar a débeda do concello con entidades financeiras e posteriormente 
á aplicada ao financiamento de investimentos.

INVESTIMENTOS FINANCEIRAMENTE SOSTIBLES

A contratación e a execución dos investimentos financeiramente sostibles realizarase segundo o 
disposto nas bases 7, 8 e 9, aínda que o prazo previsto para a contratación e execución poderán 
ampliarse no acordo de aprobación deste Plan.

                                                                             



A N E X O XXVII

CERTIFICACIÓN DO ACORDO DE APROBACIÓN DA PRIMEIRA FASE DO PLAN 
PROVINCIAL DE COOPERACIÓN ÁS OBRAS E SERVIZOS DE COMPETENCIA 

MUNICIPAL ADICIONAL 4/2026

1ª FASE DO POS+ADICIONAL 4/2026

D. / Dna.
Secretario/a do Concello de __________________________________________________

C E R T I F I C A : Que o Pleno deste concello, na sesión realizada o día    /    /2026 adoptou o seguinte 
acordo:

1.-  “Participar na primeira fase do Plan provincial  de cooperación ás obras e servizos de competencia 
municipal (Plan único de concellos) “POS+ADICIONAL 4/2026” da Deputación Provincial da Coruña, cuxas 
Bases se coñecen e aceptan na súa totalidade, e solicitar a aplicación da achega provincial asignada ao 
obxecto que se indica a continuación:

 
ACHEGA PROVINCIAL 

POS+AD 4/2026

Gastos correntes 2026
 

Redución da débeda do concello coa deputación 

TOTAL

Achega provincial asignada ao concello no POS+Adicional 4/2026

Achega provincial aplicada na 1ª fase do POS+Adicional 4/2026

Achega provincial pendente para a 2ª fase do POS+Adicional 4/2026

2.-  Autorizase  á  Deputación  Provincial  da  Coruña  a  obter  as  certificacións  da  Axencia  Estatal  de 
Administración Tributaria e da Tesourería da Seguridade Social nas que se acredite que o concello está 
ao corrente nas súas obrigas tributarias e coa Seguridade Social.

3.-  Facultar expresamente á Alcaldía para todo o relacionado coa tramitación e xestión do presente 
acordo e o correspondente expediente.”

E para que así conste, expido a presente certificación de orde e co visto e prace da Alcaldía, 

en   ______________ ,                    de  _________________ de dous mil vinte e seis.

V. pr. 
A Alcaldía



A N E X O XXVIII 

CERTIFICACIÓN DO ACORDO DE APROBACIÓN DA SEGUNDA FASE DO PLAN 
PROVINCIAL DE COOPERACIÓN ÁS OBRAS E SERVIZOS DE COMPETENCIA MUNICIPAL 

ADICIONAL 4/2026

2º FASE DO POS+ADICIONAL 4 /2026

D. / Dna.
Secretario/a do Concello de __________________________________________________

C E R T I F I C A : Que o Pleno deste concello, na sesión realizada o día    /    /2026 adoptou o seguinte 
acordo:

1.-  “Participar  na  segunda fase  do  Plan  provincial  de  cooperación  ás  obras  e  servizos  de  competencia 
municipal (Plan único de concellos) “POS+ADICIONAL 4/2026” da Deputación Provincial da Coruña, cuxas 
Bases se coñecen e aceptan na súa totalidade, e solicitar a aplicación da achega provincial asignada ao 
financiamento  dos  investimentos  financeiramente  sostibles  ou  á  redución  da  débeda  do  concello  coa 
deputación pola utilización do préstamo provincial, segundo se indica a continuación:

A) Financiamento de investimentos financeiramente sostibles

DENOMINACIÓN

Financiamento dos investimentos

Deputación

Concello

Orzamento totalAchega 
municipal

IVE  soportado 
deducible

(só cando sexa 

deducible nos 

abastecem. 

auga potable )

Total concello

TOTAL

Aprobar os proxectos das obras ou os pregos das subministracións que se relacionan nesta táboa.

B) Financiamento de redución da débeda do concello coa deputación 

Redución da débeda do concello coa deputación

C)  RESUMO

ACHEGA PROVINCIAL 
POS+AD 4/2026

   Investimentos financeiramente sostibles

Redución da débeda do concello coa deputación

TOTAL

2.- Declarar que o concello ten a dispoñibilidade dos terreos, augas e servidumes para a execución dos 
investimentos, e que ten resolto todo o relacionado coas concesións e autorizacións administrativas que 
legalmente sexan necesarias.



3.- Comprometerse o concello a incluír no orzamento municipal os fondos necesarios para facer fronte á 
achega municipal aos investimentos incluídos no Plan se a houbera, procedentes dos propios recursos 
presupostarios ordinarios do concello ou de ingresos procedentes de operacións de crédito con entidades 
financeiras. 

4.- Solicitar da Deputación Provincial da Coruña a delegación neste concello da contratación e execución 
das obras ou subministracións incluídas no Plan, que se entenderá aceptada coa participación do concello 
no Plan.

5.-  Declarar  que  o  concello  non  solicitou  nin  percibiu  ningunha  subvención  doutras  Administracións 
públicas para o financiamento das distintas actuacións incluídas neste Plan.

6.-  Autorizase  á  Deputación  Provincial  da  Coruña  a  obter  as  certificacións  da  Axencia  Estatal  de 
Administración Tributaria e da Tesourería da Seguridade Social nas que se acredite que o concello está ao 
corrente nas súas obrigas tributarias e coa Seguridade Social.

7.- Facultar expresamente á Alcaldía para todo o relacionado coa tramitación e xestión do presente acordo 
e o correspondente expediente.”

E  para  que  así  conste,  expido  a  presente  certificación  de  orde  e  co  visto  e  prace  da  Alcaldía,  en 
___________   a                   /    ______ /  de dous mil vinte e seis..   

V. pr. 
A Alcaldía

